
Annotatsiya. Ushbu maqolada asosiy magsad sifatida quyidagi vazifalar o'rtaga
go yildi:
® pragmatika tilshunoslik fanining alohida bolimi sifatida shakllanishining tarixiy
ildizlarini aniglash;
® [ingvistik pragmatikaning umumnazariy masalalarini ajratish;
® pragmalingvistika sohasiga oid tadqiqotlar tarixini o rganish.
Kalit so‘zlar: pragmalingvistika, pragmatik «fetishizm», N.Chomskiy ta’limoti, deyktik
ibora, kognitologiya.
MNPATMAJIMHI'BUCTUKA U UCTOPUS EE AHAJIMTUYECKOI'O
CTAHOBJIEHUS
Annomayusn. OcrosHbvle yenu Smou cmamvl ciedyiouue:
® UCMOPUSL CMAHOBIEHUSL NPACMAMUKU KAK OMOEIbHOU OMPACIU HAYKU O A3bIKO3HAHUU
onpeodenums KOpHuU,
® gul0emb 0OUemeopemuyecKue 60NPOCyl JUHSBUCMUYECKOU NPAMAMUKI,
® U3YUUMb UCOPUIO UCCTIE008AHULL 8 0OIACMU NPACMATUHSBUCUKU.

Knrouesvie cnoesa: npazmaiuHesuUCmuKa, npaemamuuecxuﬁ «d)emumuww», yueHue H
Xomckoeo, oelkmuyeckoe 6blPAJNCERUE, KOCHUNIOTIO2UA.

PRAGMALINGUISTICS AND THE HISTORY OF ITS ANALYTICAL
DEVELOPMENT
Abstract. The main objectives of this article are:
e the history of the formation of pragmatics as a separate branch of the science of
linguistics
identify the roots
® highlight general theoretical issues of linguistic pragmatics,
® study the history of research in the field of pragmalinguistics.

Keywords: pragmalinguistics, pragmatic "fetishism", the teachings of N. Chomsky,
deictic expression, cognitive science.

KIRISH

Pragmalingvistikaning shakllanish tarixi Pragmalingvistika tilshunoslikning mustaqil
yo‘nalishi sifatida o‘tgan asrning 60-70-yillarida shakllandi. 1970 yilda Dordrext shahrida
«Tabiiy tillar pragmatikasi» mavzusida xalqaro konferensiya bo‘lib o‘tdi. Ushbu anjumanda
o‘qilgan ma’ruzalar to‘plamining mubharriri, Tell-Aviv universitetining professori M.Bar -
Hillelning «So‘z boshinda qayd qilishicha, anjuman ishtirokchilari yakdillik bilan «Tabiiy til
vositasida bajariladigan mulogotning pragmatik xususiyatlari ushbu mulogotning sintaktik va
semantik xususiyatlari kabi lingvistik nazariya doirasida o‘rganilishi lozim», degan xulosaga
kelishdi. Pragmatikaning «qayta tug‘ilish davri» - deb e’tirof etilgan xuddi shu paytdan boshlab,
xorijiy tilshunoslikda haqiqiy pragmatik ko‘tarilish yuzaga keldi.

TADQIQOT MATERIALLARI VA METODOLOGIYASI

Bu mavzuga oid qator anjumanlar, yig‘inlar o‘tkazildi, chop qilinayotgan to‘plamlar,
ilmiy tadqiqotlarning chegarasi yo‘q, Gournal of Pragmatics tom ma’noda xalgaro nashrga
aylandi. Bu darajada jadal taraqqiy etayotgan fan sohasining to‘lig‘icha shakllanishi, o‘zligini
ajratib olishi uchun uning predmetini, asosiy tushunchalari, tamoyillarini belgilab olish zarurati
tug‘ilishi muqarrar. Afsuski, qator tadqiqotchilarning urinishlariga garamasdan, bu muammo oz
yechimini topganicha yo‘q, hanuz pragmatikaning boshga tilshunoslik sohalari gatorida tutgan
o‘rni, uning sohalararo munosabati haqida aytilayotgan fikrlarning oxiri ko‘rinmayapti. Bu bir
tomondan, yaxshi, sohaning muhimligi, ko‘tarilayotgan masalalarining ko‘pligi, tanlangan
yo‘nalishning dolzarbligi barchaning e’tiborini tortayotganligi isbotidir. Ikkinchidan esa, soha
predmetining ravshan bo‘lmasligi, tamoyillar chalkashligi, murojaat qilinayotgan tamoyil,
tushunchalarning betartib qo‘llanishiga, xulosalarning noaniqligiga sabab bo‘lishini ham
unutmaslik kerak.

TADQIQOT NATIJALARI

Keyingi yillarda «pragmatikay» atamasini qo‘llamaydigan tilshunos gariyb qolmadi, desak
mubolag‘a bo‘lmaydi. Natijada, o‘ziga xos pragmatik «fetishizm» holati paydo bo‘lib, bajarilgan
tadgiqotlarda atamaning qo‘llanishidan tashqari, uning mazmuniga oid biror bir ma’lumotni
topish giyinlashib bormoqda. Lozim bo‘lsa, bo‘lmasa atama qo‘llanaversa, uning negizida turgan
tushunchaning siyqgalanishiga olib kelinishi turgan gap. Inchunun, lisoniy birliklar pragmatik
xususiyatlari, ularning pragmalingvistik tahlili haqida gapirishdan oldin «Pragmalingvistika nima
bilan shug‘ullanadi?», «Uning tadqiqot obyekti va predmeti nimadan iborat?», «Pragmatikaning
asosiy tushunchalari, tamoyillari qaysilar?» kabi savollarga javob izlashga majburmiz. J.Layonz
tilshunoslarning 12 — xalgaro kongressida (Vena, 1977) pragmalingvistikaning predmetini
aniqlash va uning ta’rifini berishga harakat qildi. «Pragmatika tinglovchini uzatilayotgan
axborotni xuddi so‘zlovchi istaganidek gabul gilishga undash magsadi uchun mos keladigan
lisoniy birliklarning kommunikatsiyada qo‘llanishini tavsiflaydi. Bu pragmatika lisoniy
vositalarning shaxslararo muloqotdagi rolini aniglash bilan shug‘ullanadi, deyish demakdiry.
Ushbu ta’rifning asosida lisoniy harakatdagi ko‘zlanayotgan maqgsad va unga erishish vositasi
o‘rtasidagi munosabat turibdi. «Sabab-motiv-matssad» zanjiri nutqiy faoliyat rejasini
shakllantiradi va uning voqelanishini ta’minlaydi. Xuddi shu narsa A.Kasherni pragmalingvistik
tahlilning asosiy maqsadini «qo‘yilgan maqsadga erishishda lisoniy vositalardan foydalanishni
ta’minlovchi insonga xos bo‘lgan qobiliyat qoidalarini» yoritish va tushuntirish deb tavsiflashga
undaydi. Pragmalingvistikaga berilayotgan ta’riflarni qiyoslaganimizda, ularning barchasida
ushbu soha predmetini yoritishda yetishmayotgan to‘laqonlilikni, ayrim holda bir ta’rif
ikkinchisida ifodalanayotgan mazmunga qandaydir bir «soya» tushirayotganligini sezamiz. Balki
ushbu masalaga turli tomonlama yondashuv orqali «barcha sarhadlar bo‘ylab hujum qilish» yo‘li
bilan umumiy holatni, o‘rganilayotgan hodisaning to‘liq suratini tasvirlash mumkindir. Buning
isbotini izlash maqsadida pragmalingvistik adabiyotlarda berilib kelinayotgan ayrim ta’riflarni
eslatishga va qisman izohlashga harakat qilmoqchiman. Amerika tilshunoslarining ko ‘p hollarda
lisoniy faoliyatga oid har bir hodisa tahlilida N.Chomskiy ta’limotiga tayanishga harakat
gilishlari sezilib turadi. Pragmalingvistik tadgiqotlar ham bundan mustasno emas. Nutqiy
harakatlar ijrosi negizidagi propozitsiya mazmuni va kommunikativ magsadni namoyon qilish
(illokutsiya) munosabatini o‘rgangan J.Katts pragmatika predmetini Chomskiy ta’limotidagi
lisoniy qobiliyat va nutgiy ijro, faollik garama-qarshiligida ko‘radi. Uningcha, pragmatik
nazariya gaplarning ma’nosini ma’lum muhitda (kontekstda) talaffuziga binoan chegaralash

imkonini yaratadi. «Grammatika gap turlari strukturasi haqidagi ta’limotdir, pragmatika esa
aksincha, lisoniy tuzilmalarning qurilishi, ularning grammatik xususiyat va munosabatlarini
yoritish bilan shugullanmaydi. Pragmatik nazariyalar gap belgisi va propozitsiyaning matndagi
muvofiqligini so‘zlovchi va tinglovchi tomonidan oqilona ta’'minlanishini o‘rganadilar. Shunga
nisbatan, pragmatik nazariya nutqiy faollik (performatsiya) nazariyasining ma’lum bir qismidir».
Pragmalingvistik tadqig doirasini bu darajada toraytirish uni fagatgina nutqiy ijro faoliyati bilan
chegaralab qo‘yish nazariyani tor ko‘chaga yetaklashdan boshqa narsa bo‘lmasa kerak. Bunday
holatda lisoniy tahlil o‘z poydevori - lisondan ajralib goladi. Shubhasiz, lisoniy faoliyatning
yuzaga kelishida sotsial muhit, muloqot vaziyati muhim rol o‘ynaydi va shakllanayotgan
birlikning mazmuni matn yoki kontekstda namoyon bo‘ladi, aniglanadi. J.Katts keltirgan
misollar: «quyon» va «quyoncha» hamda yoki «it» va «kuchukcha» juftliklarining ikkinchi
so‘zlarini («quyonchay», «kuchukchay) bolalarga nisbatan yoki ularning o‘zlari tomonidan
ishlatilishi to‘gri. Ammo ular mazmunidagi erkalash, kichraytirish ma’nolari matnga ham
ma’lum. Bu ma’nolar lisoniy xarakterga ega va leksik yoki morfologik ifoda vositasiga ega
ekanligi ko‘rinib turibdi. Olmon olimlari pragmatika sohasini keng ma’noda talqin qilish, uni
tilshunoslikning umumlashtiruvchi sohasi sifatida e’tirof etishni ma’qul ko‘rishadi. Masalan,
«Olmon lingvistik qomusi»ning mualliflaridan biri, matn tilshunosligi bo‘yicha yirik mutaxassis
Z.Shmidt «pragmalingvistikay va «matn lingvistikasi» tushunchalari yagona bir mazmun
anglatishini va ular birgalikda lisoniy mulogot umumiy nazariyasinishakllantirishini hamda
ushbu nazariya,kommunikativ tilshunoslik sohasi sifatida, matn grammatikasi va an’anaviy
grammatikani ham qgamrab olishini isbotlash niyatida ekanligini bildiradi. Mualliflar soni
ko‘paygani sari berilayotgan ta’riflardagi turli xillik, fikrlar zidligi ham o‘sib borayotganligining
guvohi bo‘lmoqdamiz. Oxirgi 60-70 yil davomida pragmatikaning doirasi, gamrovi shunchalik
kengaydiki, yagona bir nazariya va uning chegarasi haqida biror bir to‘xtamga kelishning o°zi
giyinlashib bormogda. Buning ustiga, pragmalingvistikaning taragqgiyotiga kognitologiya,
madaniy antropologiya, falsafa, mantiqg, sotsiologiya, faoliyat nazariyasi kabi tilshunoslikning
sarhaddoshlari va sotsiolingvistika, kognitiv tilshunoslik, psixolingvistika, matn nazariyasi kabi
sohalari ham hissa qo‘shib kelmoqda. Pragmalingvistik tadgigotlarning predmetini nimalar
tashkil qilmog‘i darkorligi masalasi ham o°‘z dolzarbligini hanuz saqlab kelyapti. Yuqorida
pragmatikani tor ma’noda talqin qiluvchi ayrim ta’riflar keltirildi. Xuddi shu yo‘sindagi
pragmatik tadgiqot doirasining toraytirilishini ayrim faylasuflarning fikrlarida ham sezish
mumkin. U. Montegyu, P.Stroson kabilar pragmatikaning tadgigot predmeti sifatida deyktik
iboralar («meny», «seny», «bu yerda», «u yerda», «hozir», «o‘sha paytda» kabilar) mazmunini
tavsiflashdan iborat deb garashadi. Ushbu birliklarning referentini matnsiz aniglash mushkul
ekanligi ma’lum. Ularning ma’nosini ravshanlantiruvchi eng kichik matn (minimal kontekst)
so‘zlovchi, tinglovchi, zamon, makon, registr, stilp, nutqiy harakat turi kabilarni inobatga oladi.
Pragmatikaning keng miqgyosdagi talgini uning tadqgiq doirasiga insonning magsadli harakat
turlarining kiritilishida namoyon bo‘ladi. Pragmatikaning bu ikki qutbli talqini doimo bir-biriga
garab intiladi va turli tadgigotlarda pragmatika tushunchasiga berilayotgan tavsiflar bir-birini
to‘ldirib, ravshanlashtirib borayotgandek tuyuladi. Turli ishlarda qayd etilishicha,
pragmalingvistika lisonning qo‘llanishi bilan shug‘ullanuvchi, nutqiy vaziyatda (kontekstda)
faollashgan til tizimi hagidagi fan, tilni rejalashtirilayotgan maqgsad nuqtayi nazaridan tadqiq
giluvchi fan, nutq aktlarini tavsiflovchi nazariya, konversatsion (ogzaki nutq) tahlil nazariyasi,
shaxslararo munosabatlarni ifodalovchi lisoniy vositalarni o‘rganuvchi soha va hokazo. Rus

tilshunoslari N.D.Arutyunova, Yu.S.Stepanovlar pragmatikani badily kommunikatsiyaning
subyektiv xususiyatlarini, matnda uni ijodkorlarining «men»ini ifodalanishi uslublarini
o‘rganuvchi nazariya sifatida qarashni taklif qilishdi. Pragmatikani so‘zlovchining vogelikka,
axborot mazmuniga va adresatga (tinglovchi, o‘quvchi) bo‘lgan munosabatining lisoniy birlik
mazmunidan joy olgan ta’sirchanlik kuchini aniqlovchi fan (nutqiy ta’sir nazariyasi) sifatida
tasavvur etuvchilar ham yo‘q emas. Niderland olimi T.A. van Deyk va uning izdoshlari lisoniy
nutqiy qurilmalarining muloqot vaziyati uchun «yaroqliligi» masalasini nazariy jihatdan yoritish
pragmatikaning magsadi, deb hisoblaydi. Ushbu nazariyaning asosiy vazifasi nutgiy aktlarning
kognitiv mazmunini yaratish, ularni esda saqlab qolish hamda ma’lum ijtimoiy-madaniy muhitda
til tizimidan foydalanish va shu asnoda kommunikatsiya modelini shakllantirish muammolarini
o‘rganishdir. Xullas, pragmalingvistikaning predmetini aniqlash borasidagi urinishlar davom
etmoqda, ushbu sohaga berilgan ta’riflar ham bisyor, ammo yuqorida eslatilgan ta’riflardan hech
biri tilshunoslikning ushbu sohasiga oid asosiy tushunchalarning mazmunini aks ettira oladigan
darajadagi umumiylikka da’vogarlik qila olmaydi.

MUHOKAMA

Pragmalingvistikani tilshunoslikning mustaqil sohasi sifatida ajratish va uning o‘rganish
obyekti, predmetini aniglash uchun lisoniy birliklarning turli kommunikativ muhitda pragmatik
qiymati, «bahosi», mundarijasining namoyon bo‘lishini ta’minlovchi omillarni izlamoq darkor.
Lisoniy birliklarning har qanday sharoitda namoyon bo‘ladigan belgilari ularning ontologik va
vazifaviy (funksional) xususiyatlari namunasidir. Pragmalingvistik tadgiq metodologiyasi,
birinchidan, o‘z falsafiy asosiga ega bo‘lishi kerak bo‘lsa, ikkinchidan, xuddi shu xususiyatlarni
(ontologik va vazifaviy) aniglash imkoniyatini yaratmog‘i lozim. Bunday metodologiyaning
tayanch nuqtasi xizmatini, so‘zsiz, faoliyat tamoyili yoki umuman faoliyat falsafasi o‘tashi
mumkin. Faoliyat kategoriyasining lingvistik tadgiqotlarda asosiy metodologik tamoyil sifatida
gabul gilinishi kommunikativ tizimning tarkibiy gismlari, ularning tuzilishi, lisoniy va nolisoniy

mohiyati haqida batafsilroq bilimga ega bo‘lish imkonini yaratadi. Muloqot jarayonining
faoliyat tamoyili nugtai nazaridan yoritilishi pragmalingvistikaga nazariy libos kiydirishbilan bir
gatorda, olamni bilish va lisoniy faoliyatning tutashganligini isbotlovchi dalillar topishga zamin
hozirlaydi. Axborot almashinuvini taqozo etuvchi nutqiy muloqot hissiy va ratsional (ogilona)
bilish harakatlarining o‘zaro aloqasi natijasidir.

XULOSA

Xulosa o’rnida aytganda, tilshunoslikning navqiron sohasi pragmalingvistikaning
istigboli hagida fikrlar ko'p, ularni davom ettirish mumkin. Istigbol endi boshlanmoqda.
Pragmalingvistikaning "mevalari” etnopragmatika, sotsiopragmatika, etnosotsiopragmatika,
madaniyatlararo pragmatika, qiyosiy pragmatika kabilarning taraqqiyoti nutqiy faoliyat hagidagi
yangi nazariy fikrlarning tugilishiga sabab bo’lishi bilan bip gatorda, til ta’limi uslubiyatining
yangi qoyalar, metodlar bilan boyitishiga gumon yo"q. Bundan tashuari, pragmalingvistik bilim
millatlararo, xalgaro munosabatlar, ishbilarmonlik sohasidagi mulogot ko nikma-malakalarini
o stirish amaliyotida mugim o'rin egallashi ham anig. Xullas, pragmalingvistika inson lisoniy
faoliyatini ilmiy-amaliy tadqig etishuning istigbolli yo nalishi bo’lib, uning ilmiy bilish
tizimidagi o‘rni qat’iylashmoqda.

